
ХУЛОСАИ 
шурои диссертатсионии 6D.KOA-020 назди

Донишгоҳи миллим Тоҷикистон 
барои дарёфти дараҷаи илмии номзади илм

Парвандаи аттестатсионйи №
Қарори шурои диссертатсионй аз 07.03.2024, № 57

Барои сазовор донистани Зайниддини Абдулҳамид, шаҳрванди Ҷумҳурии 
Тоҷикистон, ба дараҷаи илмии номзади илмҳои филологи.

Диссертатсияи Зайниддини Абдулҳамид дар мавзуи «Масъалаҳои 
иҷтимоӣ дар насри Кароматуллоҳи Мирзо» барои дарёфти дараҷаи илмии 
номзади илмҳои филологй аз рӯйи ихтисоси 10.01.01 - Адабиёти тоҷик; 
равобити адабй дар ҷаласаи шурои диссертатсионии 6D.KOA-020-H назди 
Донишгоҳи миллии Тоҷикистон (734025, шаҳри Душанбе, хиёбони Рӯдакӣ, 17; 
фармоиши Комиссияи олии аттестатсионии назди Президенти Ҷумҳурии 
Тоҷикистон аз 7-уми январи соли 2022, таҳти № 23) 21-уми декабри соли 2023, 
суратмаҷлиси № 48 ба ҳимоя қабул гардидааст.

Довталаби дараҷаи илмй Зайниддини Абдулҳамид 19-уми августи соли 
1977 дар Ҷумҳурии Тоҷикистон таваллуд шудааст. Соли 2003 факултети забои 
ва адабиёти тоҷики Донишгоҳи давлатии Кӯлобро аз рӯйи ихтисоси муаллими 
забои ва адабиёти тоҷик хатм намудааст.

Аз соли 2013 ҳамчун унвонҷӯйи кафедраи адабиёти тоҷики Донишгоҳи 
давлатии Кӯлоб ба номи Абуабдуллоҳи Рӯдакӣ ба корҳои илмӣ-таҳқиқӣ машғул 
гардида, ҳамзамон, дар муассисаи таҳсилоти миёнаи № 98-и ноҳияи Синои 
шаҳри Душанбе фаъолият дорад.

Диссертатсия дар кафедраи адабиёти тоҷики факултети филологияи 
тоҷик ва журналистикаи Донишгоҳи давлатии Кӯлоб ба номи Абуабдуллоҳи 
Рӯдакй анҷом ёфтааст.

Роҳбари илмӣ: доктори илмҳои филологй, профессор, узви вобастаи 
Академияи миллии илмҳои Тоҷикистон Кӯчарзода Аламхон.

Муқарризони расмӣ: Салихов Шамсиддин Аслиддинович, доктори 
илмҳои филологй, профессор, мудири кафедраи назария ва таърихи адабиёти 
Донишгоҳи давлатии омӯзгории Тоҷикистон ба номи Садриддин Айнй ва 
Аҳмадов Сафармад Гадомадович, номзади илмҳои филологй, дотсенти 
кафедраи адабиёти тоҷики Муассисаи давлатии таълимии «Донишгоҳи 

давлатии Бохтар ба номи Носири Хусрав» ба диссертатсия тақризи мусбат 
пешниҳод намудаанд.

Муассисаи пешбар: Института забон ва адабиёти ба номи Рӯдакии 
Академияи миллии илмҳои Тоҷикистон дар тақризи мусбати худ, ки аз ҷониби 
раиси ҷаласа - мудири шуъбаи адабиёти муосир, номзади илмҳои филологй 
Беҳрӯзи Забеҳулло, эксперт — номзади илмҳои филологй Абдухолиқ Набиев, 
котиби илмии ҷаласа - номзади илмҳои филологй Лутфулло Шарифзода имзо 
гардида, бо имзою муҳри директори муассиса, доктори илмҳои филологй, 
профессор Фарангис Шарифзода пешниҳод шудааст, қайд намудааст, ки 
диссертатсияи Зайниддини Абдулҳамид дар мавзуи «Масъалаҳои иҷтимоӣ дар 
насри Кароматуллоҳи Мирзо» ба талаботи бандҳои 31, 33, 34 ва 35-и Тартиби 
додани дараҷаи илмй, ки бо қарори Ҳукумати Ҷумҳурии Тоҷикистон аз 30- 
юми июни соли 2021, таҳти № 267 тасдиқ шудааст, мувофиқ буда, муаллифи 
он ба дараҷаи илмии номзади илмҳои филологй аз рӯйи ихтисоси 10.01.01 - 
Адабиёти тоҷик; равобити адабӣ сазовор мебошад.

Муқарризон ва муассисаи пешбар бо назардошти муқаррароти бандҳои 
67-70 ва 74-75-и Тартиб додани дараҷаҳои илмӣ, ки бо қарори Ҳукумати 
Ҷумҳурии Тоҷикистон аз 30-юми июни соли 2021, таҳти № 267 тасдиқ 
шудааст, интихоб ва таъин гардидаанд. Интихоби муқарризони расмӣ ва 
муассисаи пешбар ба он асоснок мегардад, ки онҳо мутахассисони бевоситаи 
соҳаи адабиётшиносй буда, дар корҳои илмию таҳқиқотӣ фаъолона иштирок 
менамоянд ва дар ин самт асару мақолаҳои зиёде таълиф кардаанд, ки 
муҳтавои онҳо ба мавзуи диссертатсияи мазкур иртибот дорад.

Довталаби дараҷаи илмй дойр ба мавзуи диссертатсия 10 мақолаи илмй 
ба нашр расонидааст, ки аз он номгӯй 4 мақола дар маҷаллаҳои 
тақризшавандаи Комиссияи олии аттестатсионии назди Президента Ҷумҳурии 
Тоҷикистон чоп шудааст. Маводи интишоргардида нуктаҳои асосӣ, натиҷаҳо 
ва мазмуни диссертатсияро инъикос намуда, саҳми шахсии муаллифро собит 
менамоянд.

ЬТаълифоти муаллиф дар маҷаллаҳои илмии тақризшавандаи 
Комиссияи олии аттестатсионии назди Президенти Ҷумҳурии Тоҷикистон: 
[1-М]. Абдулҳамид, 3. Масъалаҳои иҷтимоӣ дар романи «Дар орзуи падар» / 3. 

Абдулҳамид // Паёми Донишгоҳи миллии Тоҷикистон. Бахши илмҳои 
филологй. - Душанбе, 2015. - № 4/9 (185) . - С. 224-229.

[2-М]. Абдулҳамид, 3. Масъалаҳои иҷтимоӣ дар қиссаи «Дарди ишқ» / 3. 
Абдулҳамид // Паёми Донишгоҳи миллии Тоҷикистон. Бахши илмҳои 
филологй. - Душанбе, 2016. - № 4/2 (199). - С. 268-271.

[3-М]. Абдулҳамид, 3. Сарнавишти нависанда дар идроки масъалаҳои иҷтимоӣ / 
3. Абдулҳамид // Паёми Донишгоҳи миллии Тоҷикистон. Бахши илмҳои 
филологи. - Душанбе, 2018. - № 2. - С. 207-212.

[4-М]. Кӯчарзода, А., Абдулҳамид, 3. «Ишқи Сархӯр»-и Кароматуллоҳи Мирзо 
чун романи иҷтимой / А. Кӯчарзода, 3. Абдулҳамид // Паёми Донишгоҳи 
миллии Тоҷикистон. Бахши илмҳои филологи. - Душанбе, 2023. - № 7. - С. 
240-247.

II. Мақолаҳои муаллиф дар маҷмуаҳо ва нашрияхои дигар:
[5-М]. Абдулҳамид, 3. Зиндагӣ дар «Нишони зиндагӣ» / 3. Абдулҳамид // 

Маърифати омӯзгор. - Душанбе, 2014. - № 11-12.-С. 74-76.
[6-М]. Абдулҳамид, 3. Ақидаҳои иҷтимой дар романи «Марги бегуноҳ» / 3. 

Абдулҳамид // Маърифати омӯзгор. - Душанбе, 2016. - №3. - С. 57-59.
[7-М]. Абдулҳамид, 3. Масъалаҳои иҷтимой дар романи «Марги бегуноҳ» / 3. 

Абдулҳамид // Маводи конфронси илмй-назариявии ҳайати профессорону 
омӯзгорон ва донишҷӯёни Донишгоҳи давлатии Кӯлоб ба номи 
Абуабдуллоҳи Рӯдакӣ (ш. Кӯлоб, 27-28-уми апрели соли 2018). - Душанбе; 
ПРОМЭКСПО, 2018. - С. 206-208.

[8-М]. Абдулҳамид, 3. Ҳақиқати воқей ва масъалаҳои иҷтимой дар насри бадей 
/ 3. Абдулҳамид // Маърифати омӯзгор. - Душанбе, 2018. - №12. - С. 59-60.

[9-М]. Абдулҳамид, 3. Насри давраи Истиқлол ва ҳақиқати воқеӣ / 3. 
Абдулҳамид // Маорифи Тоҷикистон. - Душанбе, 2019. - №8. - С. 61-63.

[10-М]. Абдулҳамид, 3. Ҷанбаи иҷтимой дар романи «Моҷарои зиндагй»-и 
Кароматуллоҳи Мирзо / 3. Абдулҳамид // Маводи конференсияи илмй- 
назариявии ҳайати профессорону омӯзгорон ва донишҷӯёни Донишгоҳи 
давлатии Кӯлоб ба номи Абуабдуллоҳи Рӯдакӣ оид ба ҷамъбасти корҳои 
илмй-тадқиқотй дар соли 2018 бахшида ба солҳои 2019-2021 «Солҳои 
рушди деҳот, сайёҳй ва ҳунарҳои мардумй» (ш. Кӯлоб, 26-27-уми апрели 
соли 2019). - Кӯлоб, 2019.-С.98-101.

Ба автореферати диссертатсия аз муассиса ва муҳаққиқони зерин тақризҳо 
ба шурои диссертатсионӣ ворид шудаанд:

1. Тақтизи доктори илмҳои филологй, профессор, мудири кафедраи 
забон ва адабиёти тоҷики Донишгоҳи давлатии Данғара Саидҷаъфаров Озод 
Шовалиевич мусбат буда, дар баробари зикри дастовардҳои илмии 
диссертант се эрод манзур шудааст:

1. Адабиёти истифодагардида ба ду тарз аст, ки, ба андешаи инҷониб, 
бояд ба тариқи нишондоди талабот оварда шаванд. Дар саҳифаи 6 таваҷҷуҳ 
шавад ба банди «Асосҳои назарии таҳқиқ».

2. Дар автореферат баъзе ғалатҳои имлой ва техники низ мушоҳида 
мешаванд, ки ислоҳи онҳо ба манфиати кор мебошад. Масалан, дар с. 9 Носир 
- исми шахе ба ҳарфи хурд омадааст. Дар с. 9 нохунак дар оғози иқтибос аз М. 
Шукуров намерасад, иқтибос бо ҳарфи хурд оғоз шудааст. Дар ҷудой (пробел) 
намерасад. Дар с. 11»ташкил карда», с. 13 баъди «аз cap гузаронида», с. 15 «ба 
тасвир кашида», аломати вергул намерасад.' Баъзан бо сабабҳои техникй 
ибораҳо якҷо навиша шудаанд: с. 10 «зиндагйҳамеша», с. И «Нон»мавзуҳои», 
«маҳоратибаланд», «зиндагииодамони», с. 13 «Шаби тӯй»ҷой», «Лолаи 
Шералй, Кутбй Киром», с. 15 баъди анҷоми ҷумлаи аввали сархати охир, с 16 
«фирефта нашуда,масъулияти», с. 17 «худмешавад», с. 20 «Як гулу 
садхаридор», с. 21»санъатҳои ташбеҳ,тавсиф». Дар с. 14 калимаи «манзараи» 
ба шакли «мазараи», калимаи «Чилчанор» «Чилчан ор» омадааст. Дар с. 17 
ҷонишини ишоратии «ин» дар ҷумлаи «Ин шахси поксиришт...» нодуруст 
омадааст.

2. Дар автореферат баъзе ғалатҳои имлой ва техникй низ мушоҳида 
мешавад, ки ислоҳи онҳо ба манфиати кор мебошад.

2. Тақризи доктори илмҳои филологи, дотсенти кафедраи фанҳои 
гуманитарии Донишгоҳи технологии Тоҷикистон Одинаев Нурмаҳмад 
Сафарович низ мусбат буда, эродҳои зерин зикр шудаанд:

1. Унвони баъзе аз жанрҳои адабй (масалан, қисса ва повеет) ҳанӯз дар 
таҳқиқот рӯшан нест. Масалан, бо кадом асос унвонҷӯ жанри қиссаро повеет 
унвон медиҳад, дар таҳқиқот маълум нест. Ҳамзамон, микдори романҳои 
нависанда маълум нест. То ҳанӯз ба кадом жанр тааллуқ доштани «Дар орзуи 
падар» дар пажуҳиши аксари маҳаққиқон равшан нагардидааст.

2. Романи «Марги бегуноҳ» ҳамагӣ аз 94 саҳифа иборат аст. Оё бо чунин 
ҳаҷм ин асар ба меъёри жанри роман мутобиқ аст? Масъалаи зерин ҳам бояд 
мавриди таваҷҷуҳи муҳаққиқи муҳтарам қарор мегирифт.

3. Ба назари мо, масоили иҷтимоиро бидуни арзишҳои ахлоқӣ баррасй 
намудан гайриимкон аст. Мувофиқи мақсад мебуд, агар дар рисола масоили 
иҷтимоиро дар заминаҳои арзишҳои ахлоқӣ баррасй намуд, зеро романҳои 
адибро профессор Атахон Сайфуллоев ба романҳои иҷтимой-ахлоқӣ мансуб 
медонад.

3. Дар тақризи номзади илмҳои филологӣ, дотсент, мудири кафедраи 
назария ва таърихи адабиёти Донишгоҳи байналмилалии забонҳои хориҷии 
Тоҷикистон ба номи Сотим Улуғзода Шамсов Нурмад Сироҷович 
аҳаммияту навгонии таҳқиқ, сохтору муҳтавои автореферат ва дастовардҳои 

довталаби дараҷаи илмй арзёбй гардида, ҳамчунин, ду эрод пешниҳод 
шудааст:

1. Дар қисмати «Тавсифи умумии таҳқиқ», хусусан, дар фасли 
«Вазифаҳои таҳқиқ» якрангии услубии ҷумлаҳо («нишон диҳад», «қарор 
диҳад», «таъкид намояд», «муайян намояд» ва ғ.) ба назар мерасанд, ки ҳусни 
илмии фишурдаро андаке коста менамоянд.

2. Дар саҳифаҳои 11, 12, 13, 23 қисман хатоҳои имлоӣ ва техникӣ ба 
назар мерасанд, ки ислоҳи онҳо боиси беҳбудии фишурда мегардад,

Шурои диссертатсионй қайд менамояд, ки дар асоси иҷро кардани 
таҳқиқи илмӣ:

- унвонҷӯ Зайниддини Абдулҳамид бо истифода аз назарияҳо ва равишҳои 
илмй-таҳқиқотии самти адабиётшиносй ба омӯзиши хусусиятҳои насри 
иҷтимоии осори Кароматуллоҳи Мирзо пардохта, кори илмии муҳим ва 
арзишмандро ба анҷом расонидааст;

- таҳқиқи диссертатсионй дар асоси осори насрии Кароматуллоҳи Мирзо, 
хусусан, қиссаҳои «Нишони зиндагӣ», «Дарди ишқ» ва романҳои «Марги 
бегуноҳ», «Моҷарои зиндагй» сурат гирифта, асарҳои мазкур дар пояи 
назария ва равишҳои таҳқиқи муосир коркард шудаанд;

- мавзуъҳои асосии эҷодиёти Кароматуллоҳи Мирзо дар қиёс ба осори 
дигари адибони тоҷик мавриди омӯзиш қарор гирифта, аҳаммияти 
иҷтимой осори нависанда муайян карда шудааст;

- тарзи баёни воқеанигорй дар қиссаю романҳои Кароматуллоҳи Мирзо ва 
мушаххас карда шудааст;

- забони осори нависанда ҳамчун воситаи муҳим ва зарурии баёни 
андешаҳои муассири иҷтимой таҳқиқ шудааст;

- нақши ҳаёти иҷтимоии халқ дар эҷодиёти нависанда баррасӣ гардидааст;
- дар ҷараёни таҳлилу таҳқиқ ҷойгоҳи адиб дар адабиёти давраи нави тоҷик, 

хусусан, нақши ӯ дар таҳаввули насри иҷтимоии ин марҳила муайян 
карда шудааст.
Аҳаммияти назарӣ ва амалии таҳқиқ дар он зоҳир мешавад, ки 

масъалаҳои назарй, равишҳои таҳқиқ ва хулосаҳои ҳосилшуда дар ин рисола 
ҷанбаҳои назарии омӯзиши эҷодиёти Кароматуллоҳи Мирзоро пурратар 
гардонида, дар таъини мухтассоти мавзуй, ҳунарй ва дигар паҳлуҳои 
фаъолияти эҷодии нависанда метавонад нақши муҳим дошта бошад.

Таҳлилҳои анҷомёфта, маводи назарй ва натиҷаҳои ҳосилшуда дар 
омӯзиши масъалаҳои иҷтимоӣ дар давраҳои гуногуни таърихй мусоидат карда 
метавонад. Натиҷаҳои бадастомада ва равишҳои пажуҳишии муҳаққиқро дар 

ҷараёни таҳқиқи масъалаҳои иҷтимой дар эҷодиёти дигар нависандагон низ 
метавон истифода бурд.

Арзиши амалии диссертатсия дар он зоҳир меёбад, ки маводи дар 
рисола фароҳамомада ва натиҷаҳои таҳқиқро метавон ҳангоми таҳияи васоити 
таълимӣ, китобҳои дарсӣ, таълифи корҳои курсӣ.ва рисолаҳои хатму магистрӣ 
мавриди истифода қарор дод.

Дар ҷараёни таҳлилу баррасии мавзуъ аз афкори назарй ва таҷрибаи 
илмии адабиётшиносони хориҷиву ватанӣ, аз ҷумла В. Г. Белинский, Ю.А. 
Андреев, Я. Элсебер, Л.И. Тимофеев, М. Шакурӣ, С. Табаров, X. Шарифов, А. 
Афсаҳзод, А. Саъдуллоев, А. Шеърдӯст, Ҷ. Бақозода, А. Саъдуллоев, Р. 
Мусулмониён, А. Раҳмонзода ва дигарон истифода гардида, дастовардҳои 
илмии онҳо ҳамчун заминаҳои назарии таҳқиқ ба кор рафтаанд.

Дар диссертатсия вобаста ба маъалагузориҳои мушаххас аз методҳои 
муқоисавй-таърихӣ, китобхонай, таҳлили сохторӣ, истидлолӣ, равонтаҳлилй 
ва дастовардҳои адабиётшиносии муосири тоҷик ва рус истифода шудааст.

Аҳаммияти натиҷаҳои бадастовардаи довталаб барои дарёфти 
дараҷаи илмӣ дар амалия чунин тасдиқ карда мешавад, ки аз баҳсҳои дар 
рисола суратгирифта, натиҷаҳои бадастомада ва равишҳои таҳқиқии 
бакоргирифтаи муаллиф дар раванди ҷустуҷӯҳо ва пажуҳишҳо оид ба насри 
Кароматуллоҳи Мирзо метавон истифода бурд. Маводи диссертатсия ва 
хулосаҳои онро зимни навиштани мақолаҳо ва таълифоту таҳқиқоти илмй оид 
ба масъалаҳои иҷтимой дар эҷодиёти Кароматуллоҳи Мирзо ва зимни таъини 
арзишҳои ҳунарию адабии осори нависанда мавриди истифода қарор додан 
мумкин аст.

Баррасии эътимоднокии натиҷаҳои таҳқиқ нишон доданд, ки дар 
таҳқиқи диссертатсионй аз консепсияҳои илмй ва назарии адабиётшиносони 
ватанию хориҷӣ истифода шудааст. Дар маҷмуъ, дараҷаи эътимоднокии 
натиҷаҳо таҳқиқ аз дақиқии маълумот, мутобиқат намудани ҳаҷми маводи 
таҳқиқ, коркарди натиҷаҳои таҳқиқ, ҳаҷми интишорот ва интихоби дурусти 
методҳои таҳқиқ бармеояд. Хулоса ва тавсияҳо дар асоси таҳлилҳо ва дар 
пояи таҳқиқи назарй пешниҳод гардидаанд.

Саҳми шахсии довталаби дарёфти дараҷаи илмиро дараҷаи дарки 
масъалаҳои дар диссертатсия баррасишуда, натиҷаҳо ва хулосаҳои асосии кор, 
муқаррароти ба ҳимоя пешниҳодшуда ва мустақил ифода шудани нуқтаи 
назари ӯ нисбат ба мавзуи таҳқиқ таъйид мекунанд.

Тарҳ, баррасй ва коркарду таҳлили мавзуи диссертатсионй маҳсули 
ҷустҷӯ ва фаъолияти илмии чандинсолаи муаллиф буда, саҳми фардии ӯ дар 

гирдоварӣ ва таҳқиқи маводи фаровони илмию адабӣ роҷеъ ба эҷодиёти 
Кароматуллоҳи Мирзо ва дар ин замина муайян намудани хусусиятҳои насри 
нависанда мушаххас мешавад.

Муаллиф бо истифода аз равиши илмӣ дар баррасии масъалаҳо, 
пешниҳоди усулҳо, таҳқиқи мундариҷаи осори нависанда, муайян кардани 
арзишҳои адабӣ ва ҳунарии онҳо, ба низом даровардан ва ҷамъбаст кардани 
натиҷаҳои бадастомада, пешниҳоди маълумот ва фароҳам сохтани замина 
барои таҳқиқоти баъдӣ, интихоби мавод ва интишори натиҷаҳои таҳқик саҳми 
назаррас дорад.

Дар ҷаласаи шурои диссертатсионии 6D.KOA-020-H назди Донишгоҳи 
миллии Тоҷикистон аз 7-уми марти соли 2024 дар боран сазовор донистани 
Зайниддини Абдулҳамид ба дараҷаи илмии номзади илмҳои филологӣ қарор 
қабул карда шуд.

Ҳангоми гузаронидани овоздиҳии пинҳонӣ дар шурои диссертатсионй аз 
15 нафар аъзои шуро 13 нафар (фармоиши Комиссияи олии аттестатсионии 
назди Президенти Ҷумҳурии Тоҷикистон аз 1-уми феврали соли 2023, № 
19/шд), аз ҷумла 5 нафар докторони илм аз рӯйи ихтисоси 10.01.01 - Адабиёти 
тоҷик; равобити адабӣ иштирок доштанд.

Аз 13 нафар аъзои шурои диссертатсионии дар ҷаласа иштирокдошта 
овоз доданд: тарафдор - 13 нафар, муқобил - нест, бюллетенҳои беэътибор - 
нест.

о

Мақсудов Бадриддин

Сироҷиддини Эмомалй

Ранен шурои диссертатсионй, 
доктори илмҳои филологй,

Котиби илмии шурои
доктори илмҳои филологй

07.03.2024.

